Հավելված 8
Համայնքի զարգացման հնգամյա ծրագրում   փոփոխությունների կամ լրացումների կատարումը համայնքի ավագանու կողմից

1. [bookmark: _GoBack]Համայնքի ղեկավարը ՀԶՀԾ-ի իրականացման յուրաքանչյուր տարի` մինչև հաշվետու  բյուջետային տարվան հաջորդող տարվա մարտի 1-ը` բյուջեի կատարման տարեկան հաշվետվության հետ միասին համայնքի ավագանուն է ներկայացնում հաշվետու տարում ՀԶՀԾ-ի իրականացման վերաբերյալ հաշվետվություն` ի գիտություն:
2. Համայնքի ղեկավարի ներկայացրած` ՀԶՀԾ-ի տարեկան իրականացման մասին հաշվետվությունից հետո, մեկ ամսվա ընթացքում, ՀԶՀԾ-ում փոփոխություններ կամ լրացումներ կարող են առաջարկվել համայնքի ղեկավարի կամ համայնքի ավագանու անդամների օրենքով սահմանված թվի առնվազն մեկ երրորդի կամ մշտական հանձնաժողովների (եթե դրանք ձեւավորված են) կողմից:
3. Համայնքի ավագանու անդամների օրենքով սահմանված թվի առնվազն մեկ երրորդի կամ մշտական հանձնաժողովների (եթե դրանք ձևավորված են) կողմից ՀԶՀԾ-ում փոփոխություններ կամ լրացումնե րնախաձեռնելու առաջարկությունն ավագանու կանոնակարգով սահմանված կարգով ներկայացվում է համայնքի ղեկավարին: 
4. Համայնքի ավագանու անդամների օրենքով սահմանված թվի առնվազն մեկերրորդի կամ մշտական հանձնաժողովների (եթե դրանք ձևավորված են) առաջարկած այն փոփոխությունների կամ լրացումների վերաբերյալ, որոնք ավելացնում են ՀԶՀԾ-իիրականացման ծախսերը, համայնքի ղեկավարը կազմում և ավագանուն է  ներկայացնում իր եզրակացությունը:
5. Համայնքի ղեկավարն իր կամ համայնքի ավագանու անդամների օրենքով սահմանված թվի առնվազն մեկ երրորդի կամ մշտական հանձնաժողովների (եթե դրանք ձևավորված են) առաջարկությամբ, «ՀԶՀԾ-ում փոփոխություններ և (կամ) լրացումներ կատարելու մասին» ավագանու որոշման նախագիծը` կից համապատասխան փաստաթղթերով,համայնքի ավագանուք ննարկմանն է ներկայացնում օրենքով և ավագանու կանոնակարգով սահմանված կարգով:
6. Համայնքի ավագանու անդամները,մինչև ավագանու նիստից մեկ օր առաջ, ՀԶՀԾ-ում փոփոխությունների կամ լրացումների նախագծի վերաբերյալ կարող են համայնքի ղեկավարին ներկայացնել գրավոր առաջարկություններ, որոնք քննարկվում են ավագանու նիստում:
7. Համայնքի ավագանու մշտական հանձնաժողովներն (եթե դրանք ձևավորված են) անցկացնում են նախնական քննարկումներ և, ավագանու նիստից առնվազն մեկ օր առաջ, ՀԶՀԾ-ում փոփոխությունների կամ լրացումներ ինախագծի վերաբերյալ իրենց եզրակացությունները գրավոր ներկայացնում են համայնքի ղեկավարին:
8. Ավագանու նիստում ՀԶՀԾ-ում փոփոխություններ և (կամ) լրացումներ կատարելու մասին նախագծի վերաբերյալ, որպես հիմնական զեկուցող, հանդես է գալիս առաջարկություններ կայացնողը: 
9. ՀԶՀԾ-ում  փոփոխություններ կամ լրացումներ կատարելու մասին նախագիծն ավագանու նիստում քննարկվում, քվեարկվում և հաստատվում է ավագանու կողմից ՀԶՀԾ-ի նախագծի քննարկման և ընդունման համար սահմանված կարգով 
10. Համայնքի ավագանու անդամի (անդամների) կամ մշտական հանձնաժողովների (եթե դրանք ձևավորված են) առաջարկած այն փոփոխությունների կամ լրացումների վերաբերյալ, որոնք ավելացնում են ՀԶՀԾ-ի իրականացման ծախսերը, համայնքի ավագանու որոշումն ընդունվում է միայն համայնքի ղեկավարի եզրակացության առկայությամբ և ավագանու նիստին ներկա անդամների ձայների երկու երրորդով:
11. ՀԶՀԾ-ի փոփոխությունները և (կամ) լրացումները, ավագանու հաստատումից հետո, հրապարակվում են ՀՀ օրենսդրությամբ սահմանված կարգով (Համայնքների իրավական ակտերի տեղեկագրում, համայնքի պաշտոնական համացանցային կայքում, զանգվածային լրատվամիջոցներում և այլն):

